
 Çеçпĕл… Тăван поэт «Кăвар чĕреллĕ» чăваш ачисене 
çырулăх çулĕ çине ĕçлеме чун-чĕререн йыхăракан 
çамрăк, чăваш çырулăхĕшĕн хăй чĕрине хумхантаракан 
поэт. 

Никифор Ваçанкка

Ҫеҫпӗл Мишши 
(Михаил Кузьмич 

Кузьмин) 
çуралнӑранпа 

120 çул çитнӗ май



 Чӑваш совет поэзийӗн никӗсне 
хываканӗ 

Ҫеҫпӗл Мишши (Михаил 
Кузьмич Кузьмин) 

1899 ҫулхи ноябрӗн 

16-мӗшӗнче 

Чӑваш АССРӗнчи, Канаш районӗнчи 
Касаккассинче (халӗ Ҫеҫпӗл ялӗ) 

ҫуралнӑ. 



 Амăшĕ, Агафья Николаевна Николаева 

 Ашшĕ, Кузьма Фёдорович Федоров 

 Ашшĕ-амăшĕ чухăн çынсем пулнă. Вăл 12 çултах 
ашшĕсĕр тăрса юлнă. Ашшĕсĕр тăрса юлнă кил-
йыша пĕчĕк хуçалăхăн пысăк хуйхи пĕтĕмпех 
Мишша пуçĕ çине тиеннĕ. Мишша çемьере малтанхи 
ача пулнǎ. Ун хыççǎн Гурий, Петĕр, Кирилл, Илья, Ульяна 
çуралнǎ. Вĕсем пурте туслǎ ÿснĕ.

 Мишша çамрăклах амăшне тĕрлĕрен ĕçре пулăшма
тăрăшать : кĕпе çăвать, кил таврашне тасатать, ака
тăвать, кĕтÿ кĕтет. Вăл ÿкерме , юрлама, тĕрлеме те
пĕлнĕ, уйрăмах вулама килĕштернĕ.

 Ялти пуçламăш шкултан вĕренсе тухнă хыççăн, 
паян пурăнмалăх çăкăр татăкĕ тупас тесе арçын ача 
ялта кĕтÿ кĕтнĕ. Кунĕ-кунĕпе вăрăм пушă сĕтĕрсе 
хир тăрăх утнă май Мишшан пуçĕнче пĕр çирĕп 
ĕмĕт çуралнă- вĕренмеллех. 1914 çулта вăл 
Шăхасанти икĕ класлă шкула пырса кĕнĕ. Вĕренÿре 
Мишша лайăх ĕлкĕрсе пынă кăна мар, учительсем 
вĕрентнинчен те маларах кайма тăрăшнă. Вăл 
кĕнеке çине тăрăннă. Çакна кура, амăшĕ те 
Мишшашăн нимĕн те хĕрхенсе тăман. 



Чӑваш Республикинчи Канаш районӗнчи Касаккасси ялӗ.Кунта 

Ҫеҫпӗл ачалӑхӗ иртнӗ. 1969  ҫулта Касаккасси Шӗнер ялне  

Ҫеҫпӗл ятне панӑ.





Шӑхасанта вӗреннӗ ҫулсенче Мишша сӑвӑсем хайлама
пуҫлать, М.Лермонтовӑн «Горные вершины» ҫеммине ҫывӑх
йӗркесем шӑрҫалать. Шӑллӗ аса илнӗ тӑрӑх, пулас сӑвӑҫ
вырӑссен ҫак поэтне питех те хисепленӗ, унӑн «Мцыри»
поэмине вара пӗтӗмпех пӑхмасӑр калама пултарнӑ. Ҫав
ҫулсенче вӑл вырӑсла ҫырнӑ «Правила стихосложения»
кӗнекене тишкерет, сӑвӑсем ҫырма вӗренет. Ҫак ӗҫре вӑл
вырӑс поэзийӗн традицийӗсемпе пӗрлех чӑваш халӑх нӗрӗн,
илемӗн виҫисене, хушӑран тытӑмне те ӑша хывса
пырать.Ялти шкултан вӗренсе тухнӑ хыҫҫӑн пулас поэт Шӑхасан вулӑс
кантурӗнче переписчик пулса ӗҫленӗ, виҫӗ ҫултан кунтах икӗ класлӑ
шкулта вӗренме тытӑинӑ, литературӑпа питӗ интереелен- нӗ, хӑй те ҫырма
пуҫланӑ, юлташӗсемпе пӗрле алӑпа ҫырса «Ҫӑлтӑр» ятлӑ журнал кӑларса
тӑнӑ.

Шӑхасанти вӗренекенсем хатӗрлекен 

иккӗмӗш класлӑ шкулӗ

https://chuvash.org/wiki/Шӑхасанта


 1917 ҫулхи кӗркунне поэт Тутар республикинчи Теччӗ хулинчи
учительсем хатӗрлекен семинарие кайса кӗнӗ. Часах ҫамрӑксем
хушшинче агитатор пулса ӗҫлеме тытӑннӑ.

Бекшеков П.И. юлташӗпе

Теччӗри вӗрентекенсен семинари шкулӗ



 Теччĕре вĕреннĕ чухне унǎн çывǎх юлташĕ Павел Бекшанский
пулнǎ. Çеçпĕл Мишши юлташĕсемпе пĕрле халǎхран кĕнеке пухса
библиотека уçать. Каярахпа библиотека заведующийĕнче Чĕмпĕр
хулинчен темиçе уйǎхлǎха пынǎ вырǎс хĕрарǎмĕ Анастасия
Петровна Червякова ĕçлет. Çеçпĕл мĕн пĕчĕкрен кĕнеке вулама
юратнǎ, пушǎ вǎхǎта яланах библиотекǎра ирттернĕ. Унта вǎл
Анастасия Петровнǎпа çывǎх паллашать, вĕсем пĕр-пĕрне сума
суни кĕçех юрату туйǎмне çаврǎнать.

 Анчах пурнǎç шǎпи пĕрле пулма пÿрмен мĕн вĕсене. Анастасия
Петровнǎн Чĕмпĕре таврǎнма тивет, Çеçпĕле Шупашкара чĕнсе
илеççĕ. Вĕсен урǎх курнǎçма май килмен. Çеçпĕл Мишши
Анастасия Петровна патне çĕре яхǎн çыру çырнǎ.



Ҫеҫпӗл Мишши Анастасия Червякова 
патне ҫӗре яхӑн ҫыру ҫырнӑ



 Ҫеҫпӗл, М. 
Чунӑмҫӑм, 
ҫунатӑмҫӑм : (А. 
П. Червякова 
патне янӑ 
ҫырусем) / 
Ҫеҫпӗл Мишши ; 
[Ю. Сементер 
куҫарнӑ]. -
Шупашкар : 
КПСС Чӑваш 
обкомен изд-ви, 
1989. - 112 с.



 1918 ҫулхи декабрӗн 15-мӗшӗнче ӑна парти ретне илнӗ. Поэт Чӑваш
тӑрӑхӗнче Совет влаҫне ҫирӗплетессишӗн ывӑнма пӗлмесӗр кӗрешнӗ
паллӑран та паллӑ ҫынсенчен пӗри пулнӑ.



 Ҫеҫпӗл Мишши тӑван
литературӑна аталантарас
тесе ҫине тӑрсах, чун-
чӗререн тӑрӑшнӑ, хӑйӗн
паллӑрах сӑввисене
«Пурнӑҫпа вилӗм», «Чӑваш
чӗлхи», «Чӑваш ачине»,
«Эп вилсен», «Чӑваш
поэтне Ахаха асӑнса»,
«Чӑн чӗрӗлнӗ», «Йывӑр
шухӑшсем» т. ыт. те ҫырнӑ.



Шупашкар. Ҫеҫпӗл Мишши ҫак ҫуртӑн иккӗмӗш хутӗнчи 

пÿлӗмре пурӑннӑ.

https://yandex.ru/images/search?p=6&source=wiz&text=%D0%AE%D1%80%D0%B8%D0%B9+%D0%97%D0%B1%D0%B0%D0%BD%D0%B0%D1%86%D0%BA%D0%B8%D0%B9+%D0%BA%D0%BD%D0%B8%D0%B3%D0%B0+%D0%A1%D0%B5%D1%81%D0%BF%D0%B5%D0%BB%D1%8C&pos=241&rpt=simage&img_url=http%3A%2F%2Fwww.edu21.cap.ru%2Fhome%2F4549%2Fdocuments%2F2019%2F%25D0%25A1%25D0%25B5%25D1%2581%25D0%25BF%25D0%25B5%25D0%25BB%2520%25D0%259C%25D0%25B8%25D1%2588%25D1%2588%25D0%25B8.jpg&lr=45


Ҫеҫпӗл Мишши Шӑхасанти вулӑс кантурӗн ҫыруҫинче

(1911 — 1914), Минск тарахӗнче санитар пуйасӗн

санитарӗнче (1916), Хусан коменданчӗн хут ӗҫӗсене

йӗркелекенӗнче (1918), Теччӗри судпа следстви комиссийӗн

следователӗнче тата председателӗнче ӗҫленӗ. 1920 ҫулхи

аван уйахӗн 3-мӗшӗнче поэта Чӑваш автономи облаҫӗнчи

Ревтрибунал председательне, юпан 21-мӗшӗнче юстици

пайӗн пуҫлӑхне лартнӑ. Сӑлтавсӑр айаплава пула сӑвӑҫ

1920 ҫулхи раштавӑн 27-мӗшӗнчен пуҫласа 1921 ҫулхи

нарӑсӑн 7-мӗшӗччен тӗрмере ларнӑ, ун хыҫҫӑн Чӑваш

облаҫӗнчи кӗнеке куҫарса кӑларакан комиссинче вай хунӑ.



.
1921 ҫ. Ҫеҫпӗл Мишши Чӑваш облаҫӗнчи кӗнеке куҫарса кӑларакан
комиссинче вай хунӑ, Чӑваш автономи облаҫӗнчи Ревком ҫуртӑнче
ӗҫленӗ. 2003 – мӗш ҫулта ҫак ҫуртра Сеспел музейне уҫнӑ.



 Ҫав йывӑр вӑхӑтра Ҫеҫпӗле тепӗр
инкек пырса ҫапнӑ: шӑмӑ
туберкулезӗ ӑна пӗтӗмпех аптратса
ҫитернӗ.

 Сывлӑхӗ хытах хавшаса ҫитсен,
кӑштах сывалма поэт Крыма тухса
кайнӑ. Евпаторири санаторире
«Чӑваш, чӑваш», «Тинӗсе», «Инҫе
ҫинҫе уйра уяр», «Ҫӗн Кун аки»,
«Катаран каҫ килсен» сӑввисене

ҫырнӑ. Çеçпĕл Мишшин «Çĕн кун
аки» сăввине тĕнчери 55 чĕлхене

куçарнă.
 Тӑван Чӑваш ҫӗршывне вӑл каялла

таврӑнайман. Киеври ҫыхӑну
полкӗнче ҫар службинче тӑнӑ.
Остер хулинчи ҫӗрӗҫ пайӗнче
ӗҫленӗ.



Крым. Евпатори «Талласа» санаторире сывалать.



Остер. Кивӗ хула. Ҫеҫпӗл Мишши ҫӗр пйӗнче ӗҫленӗ ҫурт.



 1921 çулхи авăн уйăхĕн 1-мĕшĕнче Çеçпĕл Киеври илемлĕх шкулне вĕренме кĕнĕ. 
Унта ик эрнене яхăн вĕреннĕ хыççăн Киеври уес çар комиссариачĕ Çеçпĕле Хĕрлĕ 
Çар ретне йышăннă. Çак вǎхǎтра поэт «Хурçǎ шанчǎк» сǎвǎ çырать.

 Курап: чĕрĕлет чăваш ячĕ,

 Таçта аслатиллĕ саспа

 Юратнă çĕршывăн хăвачĕ

 Часрах вăранасшăн тапать...

 Çĕршывăн пит-куçĕ çĕнелĕ,

 Ыран-и, паян-и вăл? — Час...

 Кам «çук» тет, çав — суеç чĕлхеллĕ;

 Кам «мар» тет, çав — суккăр, чапрас.

 Хастарлă, хыт утăмлă пулăр,

 Çĕршывăн хастар ачисем,

 Вут кайăклăн вĕçĕр, ан юлăр,

 Ан юлăр кун-çул уттинчен.

 Çеçпĕл чирĕ амаланса пынă пирки ăна Хĕрлĕ Çар службинчен хăтарнă. Кун хыççăн 
сăвăç хăйĕн тусĕ Федор Пакрышень патĕнче пурăннă. 



Ҫеҫпӗл Мишши  1922 çулхи 
çĕртме уйăхĕн 15-мĕшĕнче Остер 
хули çывăхĕнчи Кивĕ хула ятлă 
ялта вилнĕ. 

Çак тǎлǎх вил тǎпринче Çеçпĕл 
Мишши вǎтǎр çул ытла – 1954 çулхи 
чÿк уйǎхĕн 5-мĕшĕччен канлĕ 
çывǎрнǎ. Унтан вил тǎприне çĕнĕ 
çĕре, Остер хули варрине парка 
куçарнă.

Ҫеҫпӗл Мишши. 1922 ҫул 

А. Алимов ÿкерчӗкӗн фотопортречӗ

https://commons.wikimedia.org/wiki/File:%C5%9Ee%C5%9Fp%C4%95l_Mi%C5%A1%C5%A1i%27s_gravestone.jpg?uselang=ru


 Çеçпĕл Мишши çак çĕр çинче пĕтĕмпе те 22 çул
çеç пурăнса ирттернĕ пулин те, чăваш культурине
пуян еткерлĕх парнелесе хăварнă. Чи малтанах —
чăваш поэзине хăйне май пăлхавăр сывлăшĕ
кĕртнине палăртмалла. Поэзине çĕнĕлле
шухăшлав кĕртсе Ирĕклĕх, Танлăх, Тăванлăх,
Тĕрĕслĕх идеалĕсене сăвва кĕвĕлет, уншăн
Кĕрешỹ вăйĕпе çине тăмалла тет. Анчах çакна
тума çĕнĕ сăвă йĕрки кирлине ăнланса илнĕ вăл.
Константин Ивановăн "Нарспи" поэминчи пек çичĕ
сыпăклă силлабикăллă сăвă йĕрки çакна тума май
памасть иккен. Силлабо-тоникăллă сăвă йĕрки
чăваш сăввине çĕкленỹллĕн та хавхалануллăн
янăрама май парать.

Сумлӑ поэтӑмӑр халӑх асӑнче



 Ҫеҫпӗл Мишши силлабикӑллӑ-
тоникӑллӑ сӑвӑ виҫине кӗртнӗ, ку
тӗлӗшпе унӑн «Сӑвӑ ҫырасси» ятлӑ
статйи паллӑ вырӑн йышӑнать
(«Канаш» хаҫатра 1920 ҫулта
пичетленсе тухнӑ). Унӑн сӑввисем
ҫав тери йывӑр вӑхӑтра халӑхӑн
шанчӑклӑ ывӑлӗсемпе хӗрӗсене
паттӑр пулма чӗннӗ, кёрешӳре
хавхалантарнӑ.

 Пурнӑҫра вал ҫутӑ ӗмӗтлӗ, ҫирӗп
кӑмӑллӑ, «хыт утӑмлӑ» пулнӑ.
Кӑвар чӗреллӗ поэт сӑнарӗ пире
халӗ те пурнӑҫа юратма,
пуласлӑхшӑн кӗрешме, яланах
хастар та хӑюллӑ пулма вӗрентет.
Вӑл ҫырнисем чӑваш литературин
ылтӑн фондне кӗрсе юлчӗҫ.



 Çеçпĕл Мишши, унǎн сǎнарĕ, кашни юрри-

сǎвви, сǎмахĕ Чǎваш халǎх чĕринче, 

асĕнче пурǎнать. Унǎн ятне пǎрахута, хǎй 

çуралнǎ яла, библиотекǎсене, шкулсене, 

Шупашкарти пĕр урама панǎ. Шупашкарта 

Çеçпĕл палǎкĕ, кинотеатр тата музей пур.

 Çеçпĕле сума суса пирĕн сǎвǎçсем, 

композиторсем, ÿнерçĕсем сǎвǎсем, 

юрǎсам, картинǎсем чылай 

çырнǎ,«Çеçпĕл» фильм ÿкернĕ.



Çеçпĕл Мишши сǎнарĕ Чǎваш халǎх чĕринче, асĕнче пурǎнать.



Ҫеҫпӗл сӑнарӗ катинӑсенче

Сеспель Мишши. Вызов к морю. 1999.

Федоров Р. Сеспель.

1968.

Овчинников Н.В. Сеспель Мишши.

1999.



Ильин М.А. Сеспель портрече.

1969.
Кипарисов П.Г. Михаил Сеспель.

1985.



Ҫеҫпӗл Мишшине халанӑ хайлавсем

